PAGE  

Newid Trefn Pŵer Economaidd
Nodiadau Athrawon a Chynlluniau Gwers ar gyfer Cyfnod Allweddol 2
Trosolwg o’r Adnodd
Dyluniwyd Gwyddoniaeth yn y Newyddion i fod yn ffynhonnell ddiddorol a chyfredol o wybodaeth ac adnoddau ar-lein i athrawon. Bydd yn helpu i gefnogi gofynion y Cwricwlwm Cenedlaethol ar gyfer cynnwys materion byd-eang a Chymreig cyfredol mewn modd hyblyg mewn gwersi daearyddiaeth yn ogystal â chynlluniau dysgu mwy ffurfiol, a/neu gellir ei ddefnyddio i ysgogi gwaith pellach o fewn cynlluniau gwaith. Mae geiriau allweddol wedi’u lliwddangos o fewn yr adnodd a bydd eu diffiniad yn ymddangos wrth rolio drostyn nhw. Bydd pob rhifyn yn cael ei archifo i ganiatáu i chi fynd at yr adnoddau a’u hailddefnyddio yn y dyfodol. Mae modd eu lawrlwytho’n llawn i alluogi i chi eu storio a’u defnyddio yn yr ystafell ddosbarth heb gysylltu â’r rhyngrwyd. Y thema ar gyfer y rhifyn hwn yw’r berthynas rhwng nodweddion corfforol a dynol.
Y Cwricwlwm Cenedlaethol a’r Fframwaith Sgiliau ar gyfer dysgwyr 3 i 19 oed yng Nghymru
Mae gweithgareddau’r cynlluniau gwersi’n nodi’r ystod a’r sgiliau perthnasol o’r Cwricwlwm Cenedlaethol.
Fframwaith Sgiliau ac Asesu ar gyfer Dysgu

Nod y cynlluniau dysgu hyn yw cefnogi’r gofynion i gael cwricwlwm sy’n canolbwyntio ar sgiliau. Lle bo hynny’n briodol yn y cynlluniau gwersi, nodir awgrymiadau o ran lle gellir defnyddio sgiliau meddwl, cyfathrebu, TGCh a rhifedd yng nghyd-destun daearyddiaeth.

Mae gwaith ymchwiliol yn addas iawn wrth asesu ar gyfer dysgu. Er enghraifft, ar ddechrau astudiaeth gall plant ganfod faint maen nhw wedi’i ddysgu’n barod, a beth maen nhw eisiau ei ganfod. Ar ddiwedd astudiaeth, gall plant asesu eu cyrhaeddiad eu hunain a’i nodi drwy ddefnyddio technegau syml fel tynnu lluniau o wynebau hapus neu oleuadau traffig ar eu gwaith. Mae holi cwestiynau drwy gydol y gweithgareddau yn annog plant i werthuso eu dealltwriaeth a gwella eu dysgu.

Bydd cyfleoedd i ddefnyddio strategaethau asesu ar gyfer dysgu yn cael eu nodi fel AagD.
Newid Trefn Pŵer Economaidd
Nod: Llunio map aml-lif i ddangos achos ac effaith datblygiad economaidd.
	Amcanion Sgiliau Allweddol
	Amcanion Pwnc a Sgiliau
	Gweithgareddau ac Adnoddau



	Sgiliau Meddwl
Cynllun
Adnabod sgiliau a gwybodaeth flaenorol a’u cysylltu i’w cyd-destun priodol.
Pennu meini prawf llwyddiant.

Datblygu
Adnabod cysylltiadau rhwng achos ac effaith; cynnig rhesymau dros gasgliadau a rhagfynegiadau.
Adlewyrchu
Gwerthuso canlyniadau a pha mor gyflawn y mae’r meini prawf llwyddiant yn adlewyrchu canlyniadau llwyddiannus.
Cyfathrebu:
Llefaredd
Cyfathrebu’n eglur ac yn hyderus mewn ffordd sy’n gweddu i’r pwnc, y gynulleidfa a’i bwrpas gan ddefnyddio ystod eang o eirfa gan gynnwys geiriau allweddol sy’n berthnasol i’r pwnc dan sylw.
Cyfathrebu Ehangach
Cynrychioli (ac ymateb i wybodaeth ar ffurfiau gwahanol yn defnyddio lluniau, seiniau a symbolau,) diagramau a mapiau.

	Daearyddiaeth
Sgiliau
· Disgrifio’r achos a chanlyniadau’r ffyrdd y mae pethau’n newydd.
· Arsylwi a gofyn cwestiynau am fater daearyddol
· Trefnu syniadau a llunio casgliadau
· Cyfathrebu darganfyddiadau mewn diagramau
Ystod
· Gofyn cwestiynau am leoedd a materion daearyddol a’u hateb
· Cynnal gwaith ymchwil i faterion yn y byd mawr.
Geirfa Allweddol
Datblygiad economaidd
Gwledydd Diwydiannol Diweddar

	Cyflwyniad
Darllenwch yr adnodd ar-lein, ‘Newid Trefn ar Bŵer Economaidd’ er mwyn deall y cysyniad o ddatblygiad economaidd.
Gosod meini prawf llwyddiant ar gyfer y gweithgaredd:  Ennyn dealltwriaeth o’r broses o ddatblygiad economaidd.
Gweithgaredd
· Egluro bod y wers am achos ac effaith; beth sy’n achosi’r newid mewn economi gwlad a pha effaith gallai hynny ei gael. 

· Archwiliwch eich syniadau mewn map aml-lif (Dogfen Publisher) a rhannwch nhw’n ddau grŵp:
· Pa brosesau sy’n dylanwadu ar economi gwlad
· Beth sy’n digwydd i economi gwlad o ganlyniad i hynny
· Rhowch drefn ar y syniadau yn y map aml-lif a’u cymharu o fewn i’r dosbarth, gan roi rhesymau.
AagD:  Wrth i’r plant weithio: 
Ydyn nhw’n gallu adlewyrchu eu dysg, e.e. ydyn nhw’n gallu diwygio eu syniadau?
Ydy plant yn gallu gwerthuso a ydyn nhw wedi cyrraedd y meini prawf llwyddiant ac os ydyn nhw wedi gwneud hynny’n dda: Ydyn ni’n gallu egluro agwedd o ddatblygiad economaidd?



Newid Cyflogaeth yng Nghymru
Nod: Llunio map coeden i ddangos gwahanol sectorau o’r diwydiant.
	Amcanion Sgiliau Allweddol
	Amcanion Pwnc a Sgiliau
	Gweithgareddau ac Adnoddau



	Sgiliau Meddwl
Cynllun
Pennu meini prawf llwyddiant.
Cynllunio’r broses/dull a fydd yn cael ei ddefnyddio
Datblygu
Canfod, disgrifio a dechrau egluro’r patrymau a’r perthnasau.

Adlewyrchu
Cysylltu’r dysgu gyda sefyllfaoedd tebyg yn yr ysgol a thu allan i’r ysgol.
Cyfathrebu

Llefaredd
Cyfathrebu’n eglur ac yn hyderus mewn ffordd sy’n gweddu i’r pwnc, y gynulleidfa a phwrpas yn defnyddio geirfa eang yn cynnwys rhai geiriau allweddol i’r pwnc. 
Cyfathrebu Ehangach
Cynrychioli ac ymateb i wybodaeth mewn gwahanol ffurfiau, yn cynnwys diagramau.

	Daearyddiaeth
Sgiliau
· Rhoi trefn ar syniadau, gan gynnig rhesymau
· Cyfathrebu darganfyddiadau mewn diagramau 
Ystod
· Cynnal ymchwil am faterion yn y byd mawr.

Geiriau Allweddol
Diwydiant cynradd
Diwydiant eilaidd 

Diwydiant neu wasanaeth trydyddol

	Cyflwyniad
Darllenwch yr adnodd ar-lein,’ Newid Cyflogaeth yng Nghymru’.
Gosod meini prawf llwyddiant ar gyfer y gweithgaredd: 
Deall bod gwahanol swyddi yn gallu cael eu categoreiddio yn ôl sectorau penodol o’r diwydiant :- diwydiannau cynradd, eilaidd a thrydyddol.
Gweithgaredd
· Egluro bod map coeden yn gallu cael ei ddefnyddio i ddosbarthu pethau megis swyddi sy’n gallu bod yn gysylltiedig â gwahanol rannau o ddiwydiant.
· Defnyddio map coeden i ddosbarthu rhestrau o swyddi
· Archwilio’r swyddi/diwydiannau a awgrymir yn y map coeden (Dogfen Publisher) a’u trefnu nhw’n rhestrau dan dri phennawd (saith math o swydd i bob sector): diwydiant cynradd, diwydiant eilaidd a’r diwydiant trydyddol.
· Trafod a chymharu â chyferbynnu pam bod y swyddi yn addas ar gyfer y sector penodol hwnnw, gan gysylltu’r eglurhad gyda phrofiadau’r plant eu hunain o’r byd gwaith.
AagD:  Trwy gydol y wers ac ar y diwedd, ydy’r plant yn gallu egluro eu meini prawf ar gyfer dosbarthu swydd benodol?


Ymchwilio Effaith Newid Economaidd
Nod: Cynnal ymchwiliad daearyddol er mwyn cysylltu lefelau datblygiad economaidd gwledydd gyda’u diwydiannau. 

      Meddwl am sut y bydd hyn yn dylanwadu ar ba fath o swyddi fydd gan y plant yn y dyfodol.
	Amcanion Sgiliau Allweddol
	Amcanion Pwnc a Sgiliau
	Gweithgareddau ac Adnoddau



	Sgiliau Meddwl
Cynllun
Canfod sgiliau blaenorol a gwybodaeth sy’n berthnasol i’r cyd-destun a gwneud cysylltiadau.
Datblygu
Ffurfio barn ystyrlon a gwneud penderfyniadau gwybodus.
Adlewyrchu
Gwerthuso canlyniadau ac i ba raddau y mae meini prawf llwyddiant yn adlewyrchu canlyniadau llwyddiannus.
Cyfathrebu
Llefaredd

Cyfathrebu’n glir ac yn hyderus mewn ffordd sy’n gweddu i’r pwnc, y gynulleidfa a’i bwrpas yn defnyddio geirfa eang gan gynnwys rhai geiriau allweddol, perthnasol i’r pwnc dan sylw.
Cyfathrebu Ehangach
Cynrychioli ac ymateb i wybodaeth mewn gwahanol ffyrdd yn cynnwys lluniau, diagramau a mapiau. 
Ysgrifennu
Ysgrifennu’n effeithiol gan weddu at gynulleidfa a phwrpas, yn dewis yr eirfa, atalnodi a strwythur brawddeg addas. Sillafu’n gywir.

	Daearyddiaeth
Sgiliau
· Dadansoddi tystiolaeth, datblygu syniadau a darganfod atebion a llunio casgliadau
· Cyfathrebu darganfyddiadau mewn amryw o ffyrdd e.e. defnyddio termau daearyddol, diagramau, ysgrifennu creadigol.
Ystod
· Defnyddio mapiau ac atlasau
· Cynnal ymchwiliad mewn i faterion yn y byd mawr 

· Gofyn cwestiwn am fater daearyddol a’i ateb
Geirfa:
Datblygiad economaidd
Diwydiant cynradd
Diwydiant eilaidd 

Diwydiant neu wasanaeth trydyddol

	Cyflwyniad
Darllen yr erthygl ar-lein, ‘Ymchwilio’r Effaith o Newid Economaidd’ er mwyn ategu dealltwriaeth y plant o’r ddwy erthygl flaenorol ac yna rhoi’r wybodaeth hon ar waith mewn cyd-destun ymchwil daearyddol.
Gosod Meini Prawf Llwyddiant
Cynnal ymchwiliad daearyddol er mwyn gallu cysylltu lefelau datblygiad economaidd gwahanol wledydd gyda’u diwydiannau. 

Gweithgaredd

 Ymchwil a Thrafodaeth
· Dylai’r plant drafod yr ymchwil mewn grwpiau, gan ffurfio barn eu hunain drwy dynnu oddi ar yr holl wybodaeth yn y tair erthygl a chyfiawnhau eu rhesymeg.
· Dylid dilyn hyn gyda thrafodaeth dosbarth, ble mae’n rhaid i bob grŵp enwebu aelod o’u grŵp i fynegi eu barn ar eu rhan.
I gofnodi eu syniadau, gallai’r plant:

· Lunio map meddwl er mwyn dangos cysylltiadau rhwng gwahanol wledydd, eu lefel o ddatblygiad a’u diwydiannau pwysicaf
· Ysgrifennu adroddiad newyddion yn cyfweld a phobl sy’n chwilio am waith yng Nghymru gan drafod pa mor anodd yw hi i ddod o hyd i waith a pham.

Cyflawn: Pan fydd y plant wedi meddwl am syniadau am ddatblygiad economaidd, gallan nhw ystyried pa fath o swydd fyddan nhw’n ei gwneud yn y dyfodol, gan roi rhesymau dros eu hateb ar sail eu dealltwriaeth o ddatblygiad economaidd.
AagD:  I ddangos eu bod nhw wedi cyrraedd y meini prawf llwyddiant, gall y plant, mewn parau, ddweud wrth ei gilydd dri pheth maen nhw wedi’u hystyried. Yna, mae’r partner yn rhannu syniadau’r ffrind gyda gweddill y dosbarth.



